ՀԻՄՆԱՎՈՐՈՒՄ
«ՀՀ կառավարությանն առընթեր պետական եկամուտների կոմիտեի կարիքների համար տերմինալների ձեռք բերման տեխնիկական բնութագրին և տերմինալների վրա տեղադրվող սարքավորումների տեխնիկական ցուցանիշներին հավանություն տալու մասին»  ՀՀ կառավարության արձանագրային որոշման նախագծի ընդունման անհրաժեշտության
1. Նախագծի ընդունման անհրաժեշտությունը (նպատակը)

1.1 Կարգավորման հարաբերությունների ներկա վիճակը և առկա խնդիրները:

· ՀՀ ԿԱ պետական եկամուտների կոմիտեի կողմից հարկ վճարողներին մատուցվող ծառայությունների բազմազան եղանակների առկայության պայմաններում, առաջ է գալիս հարկային մարմնի և հարկ վճարողի միջև հաղորդակցության եղանակների նախապատվելիության հարցը: Այդ կապակցությամբ հարկային մարմնի քաղաքականության մասն է դառնում` խրախուսել հարկ վճարողներին, որպեսզի վերջիններս անցում կատարեն ավելի ծախսատար հաղորդակցման եղանակներից դեպի նվազ ծախսատար եղանակներ: Մասնավորապես, հարկային մարմնի առաջնահերթ խնդիրներից է խրախուսել հարկ վճարողներին, որպեսզի տեխնիկական միջնորդավորված կապուղիները (հեռախոսային, էլեկտրոնային, փոստային կապ) նախընտրեն այցելություններից, և դիմեն տեղեկատվության անհատականացված հարցերի օգնությանը: Առանձին խնդիր է հանդիսանում ներկայումս ՀՀ-ում կենսաթոշակային բարեփոխումների միջոցառումների նախապատրաստումը և իրականացումը: Նախա​տես​վում է միասնական եկամտային հարկի հաշվետվությունը հարկային մարմին ներկա​​յաց​նել միայն էլեկտրոնային եղանակով: Նախատեսվում է իրականացնել առցանց (online) և ցանցից դուրս  (offline) տարբերակներ: Առանց ինտերնետի օգնու​թյան (անհրաժեշտության դեպքում) էլեկտրոնային եղանակով հաշվետվություններ ուղարկելու հիմնական եղանակն է լինե​լու տարածքային հարկային տեսչություններում տեղադրված համակարգչային տերմի​նալ​ների միջոցով ՀՀ ԿԱ ՊԵԿ տեղեկատվական բազայի ինտերֆեյսին միանալը: Հետագայում ցանցը  կարող է ընդլայնվել` ընդգրկելով  սպասարկման այլ կետեր:

· ՀՀ ԿԱ պետական եկամուտների կոմիտեն, հետամուտ լինելով մաքսային վարչարա​րու​թյան ոլորտում իրականացվող բարեփոխումներին, կարևորում է «Կանաչ ուղու» ամբող​ջական համա​կարգի ներդրումը, ինչը հանդիսանում է արտաքին առևտրի խթանման կարևորագույն նախապայմաններից մեկը: Հետևաբար խիստ կարևոր են այն բոլոր միջոցառումները, որոնց իրականացումը կնպաստի արտաքին առևտրի խթան​մանը: Այդ ուղղությամբ նախատեսվում է  մաքսային հայտարարագրերի  ավտոմատ լրացման TWM համակարգում ռիսկերի կառավարման և գնահատման մոդուլի, բիզնես գործընթացների նկարագրման արդյունքում ներդնել էլեկտրոնային կառավարման նոր մոդուլ, որի աշխատանքները կիրականացվեն փուլային հաջորդական սխեմայով:

1.2 Առկա խնդիրների առաջարկվող լուծումները
·  Վերը նշված խնդիրների կարգավորման, ինչպես նաև հարկ վճարողների սպասարկման որակի բարձրացման, նոր տեսակի ծառայութունների մատուցման, հարկային և մաքսային մարմինների հետ քաղաքացիների փոխհարաբերությունների պարզեցման նպատակով առաջարկվում է ՀՀ ԿԱ պետական եկամուտների կոմիտեի հարկային (տարածքային) տեսչություններում, մաքսակետերում, մաքսատներում տեղադրել թվով 53 տերմինալներ (43-ը` հարկային մարմնի մասով, 10-ը` մաքսային մարմնի մասով):

· ՀՀ ԿԱ պետական եկամուտների կոմիտեի մաքսային ծառայությունում մաքսային հայտարա​​​րագրերի ավտոմատ լրացման TWM էլեկտրոնային կառավարման համա​կար​գի արդիականացման և մաքսային ձևակերպման գործընթացում էլեկտրո​նային վճարման մոդուլի ներդրման նպատակով համապատասխան սարքավո​րում​ների և տեխնի​​կական միջոց​ների ձեռք բերման անհրաժեշտություն է առաջացել:
· Որոշման հաստատմամբ նախատեսվում է «Գնումների մասին» Հայաստանի Հանրապետության օրենքի 15-րդ հոդվածի 4-րդ մասով սահմանված կարգով կազմակերպել մրցույթ, իսկ գնման մասին պայմանագրի կնքումից հետո ՀՀ կառավարություն ներկայացնել առաջարկություններ ՀՀ կառավարության պահուստային ֆոնդից ՀՀ ԿԱ պետական եկամուտների կոմիտեին գումար հատկացնելու վերաբերյալ: 
2. 
Կարգավորման առարկան

Նախագծի ընդունմամբ կարգավորվում է ՀՀ ԿԱ պետական եկամուտների կոմիտեի հարկային (տարածքային) տեսչությունները, մաքսակետերը, մաքսատները տերմինալներով վերազինելու, ինչպես նաև մաքսային ձևակերպումների գործընթա​ցում էլեկտրոնային վճարման մոդուլի ներդրման համար ՀՀ ԿԱ պետական եկամուտ​ների կոմիտեի տեխնիկական վերազինման հարցերը:
3. Նախագծի կիրառման դեպքում ակնկալվող արդյունքը

Նախագծի ընդունմամբ կհաստատվեն ՀՀ կառավարության 25 մարտի 2010 թվականի թիվ 297-Ա որորշման 1-ին կետի 1)-ին ենթակետով սահմանված ՀՀ կառավարությանն առընթեր պետական եկամուտների կոմիտեի կարիքների համար տերմինալների տեխնիկական բնութագիրը, տերմինալների վրա տեղադրվող սարքավորումների տեխնիկական ցուցանիշները, ինչպես նաև  կապահովվի նույն որոշման 1-ին կետի 2)-րդ ենթակետով նախատեսված մրցույթի կազմակերպումը, որի արդյունքում տեսչություններում, մաքսատ​ներում, մաքսակետերում կներդրվեն տերմինալներ, ինչն էլ իր հերթին կհանգեցնի հարկ վճարողներին մատուցվող ծառայությունների շրջանակի ընդլայմանը:

